
Situaziun generala: La zona da
pressiun auta s’indeblischa. Ella
influenzescha però er oz l’aura
tar nus.
Oz: Sur la bassa e sin la vart dil
nord tschajera auta, cunfin
aut sin 900 enfin 1200
meters. Il suenter-
mezdi schluccament
da la cuverta da
tschajera. al sid da
las Alps vinavant
bell’aura. Las temperaturas va-
rieschan la notg tranter minus 4
grads en la Bassa e minus 9 grads
en las vals alpinas. Durant il di al
nord minus 1 grad, al sid 5
grads, sin 2000 meters minus 2
grads.
Prognosas: Singuls nivels en il

■ L’AURA DAD OZ

I resta bel

Heinz Pletscher, il
president dall’associaziun, getg
ier a caschun dall’avertura dalla
Swissbau a Basilea. Plinavon ha
el pladiu per il slargament imme-
diat dall’autostrada Turitg-Berna
sin treis vials.

In pass pli lunsch el
contract collectiv

(lq) En las liungas contractivas
davart in niev contract collectiv
per la gastronomia e la hotella-
ria ein ils partenaris socials
puspei vegni in pass pli lunsch.
Suenter la gruppa da lavur han
ussa era las delegaziuns per con-
tractivas dils partenaris socials
approbau il sboz. Il davos plaid
han ussa aunc ils delegai. Sch’il
resultat dallas contractivas sur-
munti il «grev process da ratifi-
caziun» enteifer las uniuns per-
tuccadas, sappi il niev contract
collectiv vegnir mess en vigur
sigl emprem d’october dad
uonn. Quei han las treis organi-
saziuns dils patruns sco era l’or-
ganisaziun dils luvrers dau en-
conuschent.

(ap) Ier ha la posta lantschau
l’introducziun da novs models
da temps da lavur. En in project
da pilot duein igl emprem
inaga 50 disoccupai survegnir
in’occupaziun, priu che avunda
persunal da posta separticipeschi
a quell’emprova. Quei model da
solidaritad preveda che mintga-
mai treis emploiai da posta ed in
disoccupau fuorman ina gruppa,
ella quala ei vegn repartgiu lavur
e paga. La solidaritad vegn cum-

pensada cun 25% dapli temps li-
ber – mintgamai ina jamna va-
canzas suenter treis jamnas lavur.
La paga vegn reducida per siat
tochen diesch pertschien, tut se-
cund obligaziun da susteniment.
L’emprova cuoza per mintga dis-
occupau in onn e sa vegnir aug-
mentada sin maximum in onn e
miez. Davart l’introducziun defi-
nitiva vegn decidiu vimiez igl
onn 2000, ni sch’il sistem se-
cumprovescha, era pli baul.

Posta ha lantschau novs
models da temps da lavur 

La Posta pro-
pona novs mo-
dels per reparter
la lavur.

■ (anr) Da curt è stada la ver-
nissascha e l’avertura da l’ex-
posiziun digls maletgs digl ar-
tist da Surmeir. Exponias èn
chels betg scu usito ainten ena
galareia, mabagn ainten la nova
baselgia refurmada da Tgazzas.
Contemplar ins pogl purtrets ab-
stracts cun motivs da differentas
vatgas. Marcello Guidon ò duvro
scu material da fundamaint per
malager cuvertas an format da
B4. Las vatgas an plagn calours
èn malagedas per part cun neoco-
lors, calours d’ava, fieuter ni cun
risplei. Exponias èn 25 purtrets,
tots da madema grondezza ed an-
ritgias antras differents commen-

taris. Tar mintga ovra e vatga sin-
gula interpretescha igl Bivian sias
atgnas visiuns. Varsaquants ma-
letgs paran pitost dad esser da
grafica moderna. Chella dat ca-
schung a mintga visitader/a da
far sias atgnas imaginaziuns ed
interpretar igl connex tranter igl
maletg e commentari. Allas ovras
ò igl expositour do divers noms
tgi on tots da far ensatge cun la
relaziun tar sia stretga patria, e tar
sia veta. La vatga dalla pedra da
Gelgia, la vatga da libertad, ni
chella tgi catta nigna fegn. Mar-
cello Guidon ò passanto en
taimp ainten la clinica da psi-
chiatria Beverin, e giond a spass

vers la vischnanca da Tgazzas seia
nascheida, vasond la baselgia,
l’idea d’exponer sies purtrets ain-
ten chest bietg extraordinari. An
îgl croda surtot la construcziun
fitg moderna dalla baselgia e da-
curt ò la televisiun svizra emess
ena messa directamaintg davent
da Tgazzas. La vernissascha è
neida anromada musicalmaintg
cun canzungs da Linard Bardill.
Igl cantautour rumantsch ò
canto an onour dallas vatgas,
dalla baselgia e per sies amei
Marcello Guidon, tgi veiva ain-
ten en mond plagn visiuns ed an-
tras sies maletgs tschertga el da
dar anavant chellas.

Tgazzas: Exposiziun da
Marcello Guidon

Vatgas an diversas variaziuns

«Giauda l’amur e ta protegia cunter
Aids» – ina nova ediziun da l’OSL

Carnet d’infurmaziun davart l’amur, la sexualitad, la prevenziun ed Aids

■ (sr) Quests dis è cumparì il
nov carnet da l’OSL cun il num
«Giauda l’amur e ta protegia
cunter Aids». Il carnet è vegnì
scrit da Velia Stoppa, d’An-
drea Ruckstuhl e da Roger
Staub e tracta il tema amur,
sexualitad, prevenziun ed
Aids. El duai dar infurmaziuns
als giuvenils interessads ed è
vegnì edì en rumantsch gri-
schun. Il carnet è in carnet tut
spezial cun dapli paginas che
usità e cun illustraziuns en co-
lur. «L’amur è in’intimitad ge-
niala, adina nova, adina autra. Il
sex è in’obsessiun excitanta,
adina autra, adina nova.» Cun
quels pleds entra il carnet en la
tematica  da l’amur, da la sexua-
litad, da prevenziun e da Aids. Il
carnet di co, nua, cura e pertge
ch’ins po amar u avair sex e vul
cuntanscher ils giuvenils. Per-
quai è el cumparì tar l’Ovra
svizra da lectura per la giuven-
tetgna (OSL). In sguard el car-
net mussa dentant ch’el na vul
betg dar recepts, mabain datti
respostas sin dumondas che
preoccupan il giuvenil en con-
nex cun il sex e l’amur. El è den-
tant era adattà per geniturs e
magisters che chattan en il car-
net ideas ed impuls per discutar
cun lur uffants, cun ils scolars ni

cun glieud giuvna insumma.
«Prevenziun ed Aids èn temas
che pertutgan nus tuts, quai ton
giuvenils e creschids, umens e
dunnas», aschia sa ins leger el
cudisch vinavant. Pir cura ch’ins
«sappia co duvrar ils meds da
prevenziun possia ins propi giu-
dair il sex». Uschè vegnan pia er
preschentads ils meds da pre-
venziun e lur avantatgs e dis-
avantatgs per ils giuvenils.

Grev da chattar ils dretgs
pleds

En il carnet fa ins er attent sin ils
pleds per discurrer d’amur e da
sex. I saja «grev da chattar ils
dretg pleds per discurrer davart
la tematica». Per part tunian las
expressiuns memia medicinal u
memia scort, autras puspè me-
mia vulgar. Il cudisch tschertga
ina via entamez. I saja er pussi-
bel d’inventar novs pleds e dis-
cutar davart lur significaziun.
Quai saja – segund il carnet –
ina metoda divertenta che pos-
sia «simplifitgar discussiuns de-
licatas».

L’avertadad è 
impurtanta

En connex cun la tematica da
l’amur e dil sex plaida il carnet
dil fatg che l’avertadad saja

impurtanta. Ella creeschia con-
fidenza. Perquai èn er adina
puspè dumondas da chattar che
duain animar tar ina discussiun.
Uschè duain ils giuvenils daven-
tar averts envers sasez ed ils au-
ters. Quai saja era ina buna pre-
missa per enconuscher meglier
sasez ed ils cunfins da l’amur e
dil sex. En quai connex vegnan
er tractadas tematicas sco sex per
daners ni sex e violenza.

Metodas da prevenziun
e posts da cussegliar

Il carnet cuntegn er ina survista
da las metodas da prevenziun
adattadas per giuvenils u betg
adattadas. Qua vegn er declerà
tge metoda che prevegn d’ina
gravidanza, da Aids u dad autras
malsognas sexualas. Mede-
mamain vegn er l’applicaziun da
las differentas metodas expli-
tgada.

A la fin dal carnet sa chatta in
register cun adressas da posts da
cussegliaziun tar las differentas
tematicas en connex cun l’amur
ed il sex. Plinavant sa il giuvenil
er s’infurmar davart cudeschs da
giuvenils tar il medem tema. Il
carnet po vegnir retratg tar la
Lia Rumantscha per il pretsch
da 3.90 francs u tar ils vendiders
regiunals.

